Jafnréttisáætlun Tónlistarskólans á Akureyri
Jafnréttisáætlun þessi er gerð í samræmi við ákvæði laga um jafna stöðu og jafnan rétt kvenna og karla nr. 10/2008 og Jafnréttisstefnu Akureyrarbæjar.
Áætlunin nær annars vegar til jafnréttis kynjanna meðal starfsfólks og hins vegar meðal nemenda.

Starfsfólk

Laus störf

Hlutfall kynjanna hjá starfsliði skólans er jafnt. Við nýráðningar verður leitast við að halda þessu jafnvægi. 

Hvernig:  Gerð verður samantekt á kynjahlutfalli starfsfólks eftir starfsheitum.

Hver:  Ritari skólans
Hvenær: Í desember ár hvert
Hvernig:  Í starfsauglýsingum verður vitnað til jafnréttisstefnu skólans og jafnréttisstefnu Akureyrarbæjar.

Hver:  Skólastjóri
Hvenær: Þegar við á

Hvernig:  Við ráðningar verður unnið í samræmi við verklagsreglur Akureyrarbæjar og verklagsreglur skólans um ráðningar m.t.t. kynjasjónarmiða.

Hver:  Skólastjóri
Hvenær: Þegar við á

Starfsþjálfun og endurmenntun

Konum og körlum sem starfa við skólann skal til jafns standa til boða starfsþjálfun og endurmenntun.

Hvernig: Gæta skal að því að kynjunum sé ekki mismunað við gerð símenntunaráætlana
Hver:  Skólastjóri og aðstoðarskólastjóri
Hvenær: Í júní ár hvert.

Laun

Nauðsynlegt er að fylgjast með launum starfsmanna út frá kynjasjónarmiði og vinna að því að jafna laun kynjanna komi launamunur í ljós.

Hvernig: Könnuð verður tilhögun á úthlutun launapotts og skoðað hvort mikill kynja munur er á fjölda launaflokka veittum til kynjanna.
Hver: Skólastjórnendur og trúnaðarmenn.
Hvenær: September ár hver.
Samræming starfs og einkalífs

Mikilvægt er að starfsfólk hafi tækifæri til þess að sinna skyldum sínum í starfi jafnt sem einkalífi og að gott jafnvægi sé þar á milli. Reynt er að koma til móts við starfsmenn um sveigjanleika í störfum þar sem kostur er.

Hvernig: Óskir starfsfólks um sveigjanleika skulu metnar eftir aðstæðum.
Hver: Skólastjóri.
Hvenær: Þegar við á.
Kynbundin áreitni og kynferðisleg áreitni
Kynbundið áreiti og kynferðisleg áreitni líðst ekki innan veggja Tónlistarskólans á Akureyri. Með kynbundinni áreitni er átt við hvers kyns ósanngjarna og/eða móðgandi hegðun, sem tengist kyni þess sem fyrir henni verður og er í óþökk eða hefur áhrif á sjálfsvirðingu þess sem fyrir henni verður og er haldið áfram þrátt fyrir að gefið sé skýrt í skyn að hegðunin sé óvelkomin. Áreitnin getur verið líkamleg, orðbundin eða táknræn. Eitt tilvik getur talist kynbundin áreitni ef það er alvarlegt.
Með kynferðislegri áreitni er átt við hvers kyns ósanngjarna og/eða móðgandi kynferðislega hegðun sem er í óþökk og hefur áhrif á sjálfsvirðingu þess sem fyrir henni verður og er haldið áfram þrátt fyrir að gefið sé skýrt í skyn að hegðunin sé óvelkomin. Áreitnin getur verið líkamleg, orðbundin eða táknræn. Eitt tilvik getur talist kynferðisleg áreitni ef það er alvarlegt.

Hvernig: Haldnir verða kynningarfundir með nýju starfsfólki og þeim  gerð grein fyrir þeim reglum sem gilda. Reglurnar verða jafnframt aðgengilegar í starfsmannahandbók skólans.
Hver: Skólastjóri.
Hvenær: Við upphaf skólaárs.
Nemendur
Starfshættir

Þess skal gætt í öllum starfsháttum skólans og daglegri umgengni við nemendur að þeim sé ekki mismunað á grundvelli kynferðis.

Hvernig: Skoðað verður og haldið yfirlit yfir kynjaskiptingu einstakra hljóðfæra.
Hver: Ritari.
Hvenær: September.
Hvernig: Við inntöku nemenda í skólann verður leitast við að jafna hlutfall kynja í skólanum og horft  til einstakra hljóðfæra.
Hver: Skólastjórnendur og deildarstjórar.
Hvenær: Í júní og ágúst.
Kynferðisleg áreitni

Skólastjórnendur skulu skv. lögum gera sérstakar ráðstafanir til að koma í veg fyrir að nemendur verði fyrir kynferðislegri áreitni í skólanum hvort heldur sem er að hálfu annarra nemenda eða starfsfólks.

Hvernig: Gerð verður viðbragsáætlun og starfsfólk þjálfað til þess geta brugðist rétt við vakni grunur um eða verði uppvíst um kynferðislegt áreiti gagnvert nemendum.
Hver: Skólastjórnendur ásamt starfsfólki skólans.
Áætlunin var gerð í maí 2010, hana endurskoða árlega.
